
Alhamdu lillahi -lladhi at’ amana wa sagana wa
kafana wa awana, fakam mimman la kafiya lahu wa
la mu'wiya. (Ang papuri ay ukol kay Allah na
nagpakain sa atin, nagpainom sa atin, nagbigay ng
kasapatan sa atin, at nagpatira sa atin sapagkat kay
rami ng [taong] walang nagbibigay ng kasapatan sa
kanya at walang nagpapatuloy.)

Ayon kay Anas bin Malik, malugod si Allah sa kanya: "Alhamdu lillahi -lladht at"amana
wa sagana wa kafana wa awana, fakam mimman la kafiya lahu wa Ia mu'wiya. (Ang
papuri ay ukol kay Allah na nagpakain sa atin, nagpainom sa atin, nagbigay ng
kasapatan sa atin, at nagpatira sa atin sapagkat kay rami ng [taong] walang nagbibigay

ng kasapatan sa kanya at walang nagpapatuloy.)"
[Tumpak] [Nagsalaysay nito si Imam Muslim]

Ang Propeta, pagpalain siya ni Allah at pangalagaan, kapag mahihiga na siya noon sa higaan
niya, ay nagsasabi: "Ang papuri ay ukol kay Allah na nagpakain sa atin, nagpainom sa atin,
nagbigay ng kasapatan sa atin, at nagpatira sa atin sapagkat kay rami ng [taong] walang
nagbibigay ng kasapatan sa kanya at walang nagpapatuloy." Pinupuri niya si Allah, kamahal-
mahalan Siya at kapita-pitagan, na nagpakain sa kanya at nagpainom sa kanya dahil kung
hindi nangyaring si Allah, kamahal-mahalan Siya at kapita-pitagan, ay nagpadali para sa iyo
ng pagkaing ito at inuming ito, hindi ka sana nakakain at hindi ka sana nakainom. Kaya
purihin mo si Allah na nagpakain sa iyo at nagpainom sa iyo. Ang "Ang papuri ay ukol kay
Allah na nagpakain sa atin, nagpainom sa atin, nagbigay ng kasapatan sa atin, at nagpatira
sa atin..." ay nangangahulugang: nagpadali para sa atin ng mga bagay-bagay, nagbigay sa
atin ng mga panustos, at gumawa para sa atin ng isang matutuluyang tinutuluyan natin
sapagkat kay rami ng taong nabibigayan ng kasapatan at walang tuluyan o walang
nagpapatuloy. Kaya naman nararapat sa iyo, kapag pumunta ka sa higaan mo, na sabihin
ang dhikr na ito.

